
'Talaiatik tiroka' 

Bajan nagoenez, Talaiatik tiroka Markos Za-
piainen liburua amaitu ahal izan dut: eraba-
teko sorpresa eta egundoko gozamena izan 
da niretzat! 

Ez naiz blogak irakurri zalea, asti kontua da, 
baina ematen du blogak literatura modu 
propio bat sortu duela. Gaiak ugari —kultuak, 
arruntak,pribatuak,politikoak: denetik-, 
trataera beti okurrentziaz betea, beti ikuste-
ko modu ez topiko bat, beti umorez bezain 
serio, beti labur, bixi-bixi. 

Ezusteko hasieraren (kikunbera} eta buka-
era staccato-aren artea. Egunerokotasuna-
ren oharpen kasik brutalki errealista. Erruki-
tsua gure mundutxoarekin. Dena izugarri 
ongi idatzia, orri bakoitza eta lerro bakoitza, 
behin ere huts egin gabe. Lexikoa zaindua, 
kasik gozoa, erraztasun txundigarri bat balia-
bideen aberastasun zaila ezkutatu egiten 
duena. Edozein arazori buruz beti kritiko eta 
zentzudun, "astakeriak" ere oso zentzudun, 
dena zorrotz, fin, buruargi, lotsagabe eta xa-
mur, delikatu, Informazio kultural ugari harri-
garrikoz... 

Jainkoen festa bat. 
Joxe Azurmendi. Idazlea 




